
       

VENDIM          

 

Data e miratimit:  16 dhjetor 2011 

 

Lënda nr. 63/10 

 

Stjepan GAJDOSH    

  

Kundër 

 

UNMIK-ut 

 

 

Paneli këshillëdhënës për të drejta të njeriut, në seancën e mbajtur më 16 dhjetor 2011, 

në praninë e anëtarëve vijues:  

 

z. Marek NOWICKI, kryesues 

z. Paul LEMMENS  

znj. Christine CHINKIN 

 

Të ndihmuar nga:  

z. Andrey ANTONOV, zyrtar ekzekutiv 

 

Pas konsiderimit të ankesës së lartpërmendur, të parashtruar në pajtim me nenin 1.2 të 

Rregullores së UNMIK-ut nr. 2006/12 për themelimin e Panelit këshillëdhënës për të drejta të 

njeriut, të datës 23 mars 2006, 

 

Pas shqyrtimit,  vendos si në vijim:      

              

PROCEDURAT PARA PANELIT   
 

1. Ankesa është parashtruar më 31 mars 2010 dhe është regjistruar më 8 prill 2010. 

 

  

 

 



II. FAKTET  

 

2. Ankuesi është ish-punonjës i kompanisë “A.D. Ishrana” në Smederevë, Serbi. Ai ka qenë 

anëtar aktiv i sindikatës “Nezavisnost”. Në mars të vitit 2001, sindikata organizoi një 

grevë në kompani. 

 

3. Ankuesi deklaron se më 4 prill 2001, drejtori i kompanisë ka parashtruar padi penale 

kundër tij në Zyrën e Prokurorit publik të Gjykatës komunale të Smederevës në Serbi. 

Ankuesi thotë se është akuzuar për vjedhje në vendin e punës si hakmarrje për aktivitetet 

e tij të sindikalistit. Në bazë të parashtresave të ankuesit, gjatë procedurës penale, Gjykata 

komunale e Smederevës e ka dënuar me shtatë muaj burg, të cilin dënim pas ankesës 

Gjykata e qarkut në Smederevë  e ka zvogëluar në tre muaj burgim.  

 

4. Më 19 prill 2001, si pasojë e padisë penale, ankuesit i ka pushuar marrëdhënia e punës në 

kompani, në pritje të përfundimit të procedurës disiplinore kundër tij. Më 27 qershor 

2001, sanksioni disiplinor i shkarkimit nga puna është fuqizuar, ndërsa kundërshtimi i 

ankuesit ndaj këtij sanksioni është refuzuar nga këshilli drejtues i “A.D. Ishrana” më 20 

gusht 2001. 

 

5. Ankuesi thotë se pas padisë së parashtruar në Gjykatën komunale të Smederevës, më 24 

shkurt 2005, Gjykata e lartpërmendur ka nxjerrë vendimin në dobi të tij, duke urdhëruar 

kthimin e tij në vendin e punës. Vendimi i Gjykatës, përmes të cilit urdhërohet kthimi i tij 

në vendin e punës, thuhet se është bërë i ekzekutueshëm më 26 maj 2005. Megjithatë, 

sipas ankuesit, më 1 nëntor 2005, Gjykata komunale e Smederevës, ka pezulluar 

ekzekutimin e vendimit të lartpërmendur. 

 

6. Ankuesi po ashtu deklaron se ka parashtruar padi penale kundër drejtorit të “A.D. 

Ishrana” në Gjykatën komunale të Smederevës dhe se Gjykata ka shtyrë padrejtësisht 

procedurën penale.                                 

  

III. ANKESA  

 

7. Ankuesi deklaron se për shkak të ndërprerjes së marrëdhënies së punës në kompaninë 

“A.D. Ishrana”, ai ka mbetur pa të ardhura dhe pa bazë për jetesë. Ai më tej ankohet për 

dështimin e Gjykatës komunale lidhur me mosekzekutimin e vendimit të saj për rikthimin 

e ankuesit në vendin e tij të punës, si dhe për dështimin e pohuar të Gjykatës që të ndjek 

penalisht drejtorin e kompanisë “A.D. Ishrana”. Ai thirret në shkeljen e Konventën 

ndërkombëtare për të drejta ekonomike, shoqërore dhe kulturore.     

 

 

IV. LIGJI    

 

8. Para shqyrtimit të lëndës për bazueshmërinë e saj, Paneli fillimisht duhet të vendosë nëse 

lënda duhet të pranohet apo jo, duke marrë parasysh kriteret e pranueshmërisë, të 

parapara në nenin 1, 2 dhe 3 të Rregullores së UNMIK-ut nr. 2006/12. 

  



9. Në bazë të nenit 1.2 të Rregullores, Paneli ka juridiksion ndaj ankesave lidhur me shkeljet 

e të drejtave të njeriut nga UNMIK-u.         

 

10. Në rastin në fjalë, ankuesi ankohet për faktin se Gjykata komunale e Smederevës, Serbi, 

nuk ka trajtuar si duhet padinë e parashtruar kundër ish-punëdhënësit të vet dhe ankesën e 

parashtruar kundër drejtorit të “A.D. Ishrana”.                

 

11. Paneli konsideron se kjo ankesë ka të bëjë me vendimet apo veprimet që ekskluzivisht i 

atribuohen institucioneve të Republikës së Serbisë. Çështja për të cilën është parashtruar 

ankesa në asnjë mënyrë nuk parasheh ndonjë përgjegjësi të UNMIK-ut.   

 

12. Rrjedhimisht, ankesa është jashtë juridiksionit ratione personae të Panelit.   

 

 

 

 

PËR KËTO ARSYE, 

 

Paneli njëzëri, 

 

- SHPALL ANKESËN TË PAPRANUESHME  
 

 

Andrey ANTONOV       Marek NOWICKI  

Zyrtar ekzekutiv                          Kryesues  

 

 

 

 

 

 

 

 

 

 

 

 


